
	Վանիկ Մարգարյան

	Առաջարկում եմ սահմանել, որ Հայաստանի Հանրապետությունում մշտական հաստատություն չունեցող ոչ ռեզիդենտ կազմակերպության կողմից միայն ՀՀ ԱԱՀ վճարող ռեզիդենտ կազմակերպություններին էլեկտրոնային ծառայության մատուցման դեպքում ոչ ռեզիդենտ կազմակերպությունը հարկային մարմնում կարող է չհաշվառվել: Մասնավորապես առաջարկը կիրառելի է այն դեպքում, երբ ծրագրային ապահովում տրամադրելու միջոցով էլեկտրոնային ծառայությունը ՀՀ տարածքում պայմանագրով տրամադրվում է մեկ կամ մի քանի կազմակերպությունների, որոնք ԱԱՀ վճարող են։ Այդ դեպքում անհասկանալի է միայն ԱԱՀ վճարող կազմակերպությունների հետ աշխատող օտարերկրյա կազմակերպություններին հարկային մարմնում հաշվառելու պահանջը, քանի որ արդեն իսկ գործընկեր ռեզիդենտ ԱԱՀ վճարող կազմակերպությունների միջոցով ԱԱՀ գծով բոլոր պարտավորությունները ՀՀ տարածքում կատարվում են։
	Շահագրգիռ մարմիների, ինչպես նաև էլեկտրոնային ծառայություններ մատուցող օտարերկրյա խոշոր կազմակերպությունների կողմից այլ երկրներում կիրառվող փորձի հիման վրա ներկայացված առաջարկությունների քննարկումների արդյուքնում նախագծով առաջարկվող ՀՀ-ում մշտական հաստատություն չունեցող ոչ ռեզիդենտ կազմակերպության հաշվառման վերաբերող դրույթների կիրառվելու են միան ֆիզիկական անձանց մատուցվող էլեկտորնային ծառայությունների մասով:

	Նախագծի 1-ին հոդվածի վերաբերյալ ՀՀ Հարկային օրենսգրքի (այսուհետ՝ Օրենսգիրք) 32-րդ հոդվածի 7-րդ մասով սահմանված է, որ համատեղ գործունեության հաշվետու մասնակիցը, մինչև համատեղ գործունեության շրջանակներում առաջին գործարքի իրականացումը, պարտավոր է հարկային մարմին ներկայացնել հարկային մարմնի սահմանած ձևով հայտարարություն՝ համատեղ գործունեության հաշվետու մասնակից լինելու մասին (համատեղ գործունեության մյուս մասնակիցների համաձայնության վերաբերյալ նշումներով)՝ դրան կցելով համատեղ գործունեության մասին պայմանագրի պատճենը: Օրենսգրքի 32-րդ հոդվածի 8-րդ մասով սահմանված է, որ եթե համատեղ գործունեության հաշվետու մասնակիցը դադարում է համարվել համատեղ գործունեության պայմանագրի կողմ, ապա ընտրվում է համատեղ գործունեության նոր հաշվետու մասնակից, որի մասին ընտրվելուց հետո՝ հինգ աշխատանքային օրվա ընթացքում հարկային մարմին է ներկայացվում համապատասխան հայտարարություն՝ դրան կցելով համատեղ գործունեության մասին պայմանագրի պատճենը: Օրենսգրքի 32-րդ հոդվածի 8-րդ մասով սահմանված է, որ համատեղ գործունեության պայմանագիրը օրենսդրությամբ սահմանված կարգով դադարելու դեպքում համատեղ գործունեության հաշվետու մասնակիցը պարտավոր է հինգ աշխատանքային օրվա ընթացքում հարկային մարմին ներկայացնել հարկային մարմնի սահմանած ձևով հայտարարություն: Օրենսգրքի 32-րդ հոդվածով սահմանված դրույթների վերլուծությունից պարզ է դառնում, որ նշված հոդվածը սահմանում է համատեղ գործունեության հաշվետու մասնակցի կողմից երեք՝ իրարից բովանդակությամբ տարբերվող հայտարարության ձև:  Նախագծի 1-ին հոդվածով չի հստակեցվում Օրենսգրքի 32-րդ հոդվածով սահմանված մինչև որ հայտարարության ներկայացումն է համարվում ծառայության մատուցում: Նույն խնդիրն առկա է նաև Օրենսգրքի 4-րդ հոդվածի 1-ին մասի 41-րդ, 47-րդ և 48-րդ, 108-րդ հոդվածի 1-ին մասի 6-րդ, 109-րդ հոդվածի 4-րդ մասի 2-րդ կետերով սահմանված դրույթների կիրառելիության մասով:
	Շահագրգիռ մարմիների, ինչպես նաև էլեկտրոնային ծառայություններ մատուցող օտարերկրյա խոշոր կազմակերպությունների կողմից այլ երկրներում կիրառվող փորձի հիման վրա ներկայացված առաջարկությունների քննարկումների արդյուքնում  նախագծով առաջարկվող ՀՀ-ում մշտական հաստատություն չունեցող ոչ ռեզիդենտ կազմակերպության հաշվառման վերաբերող դրույթների կիրառվելու են միան ֆիզիկական անձանց մատուցվող էլեկտորնային ծառայությունների մասով:
	



